
Annotatsiya: Ushbu maqolada muammo aslida o’zi nima ekanligi, qanday ma’no 

anglatadi, muammoni aslida nimalar keltirib chiqarishi va o’zbekona turmush tarz va 

unda yuz berishi mumkin bo’lgan muammolar hamda ularni oldini olish haqida so’z 

borgan.  

Kalit so’zlar: Global muamo, turmush tarz, xulq-atvor, ekologiya, sotsiologik, 

ijtimoiy, sofdillik, sog’lom hayot, muammo, yechim, elat. 

 

 Turmush tarzi — kundalik hayot kechirish yoʻli. Lotin tilida modus vivendi 

deyiladi. Turmush tarzi shaxs dunyoqarashini aks ettiradi. Masalan, diniy dunyoqarashli 

shaxs turmush tarzi din normalari (spirtli ichmaslik, ibodat qilish) bilan belgilansa, 

ekologiyaga berilgan shaxs turmush tarzi atrofni kirlatmaslikka tirishish bilan 

xarakterlanadi. Turmush tarzi — shaxs, ijtimoiy guruh, elat, millat, xalqning kundalik 

hayotini ifodalovchi tushuncha. Turmush tarziga turli jihatlar: falsafiy, sotsiologik, 

ijtimoiyiqtisodiy, ijtimoiyguruhiy va boshqa nuqtai nazardan yondoshiladi. Shaxs, 

ijtimoiy guruh Turmush tarzi muayyan davr shartsharoitlarining butun majmuasi bilan 

belgilanadi. Turmush tarzi ijtimoiy kategoriya. U turmush darajasi deb ataladigan 

iqtisodiy kategoriyaga nisbatan kengdir. Turmush darajasi, asosan, miqdor koʻrsatkichiga 

ega boʻlsa, Turmush tarzi ning mohiyati, mazmuni va namoyon boʻlish shakllari koʻp 

holatda kishilarning hayot kechirishi, mehnati, sogʻligi va hatto xulqatvori bilan 

ifodalanadi. Muayyan elat, millat va xalqning Turmush tarzi ularning yashash joylari 

bilan bogʻliq holda shakllanib oʻzgarib boradi. Oʻzbek xalqi oʻz gʻayot faoliyatida 

kamtarlik, kattalarga hurmat, mehnatsevarlik, bagʻrikenglik, sofdillik kabi axloqiy 

xislatlarga alohida eʼtibor beradi. Oʻzbek xalqidagi bunday fazilatlar milliy urfodat va 

anʼanalarda, kundalik hayot tarzi va millatlararo munosabatlarda aks etgan. Xalqimiz 

hayotida odobaxloq meʼyorlari asosidagi rasmrusumlar, anʼanalar va odatlarning 

ahamiyati beqiyosdir. Oʻzbek xalqi azaldan jamoa boʻlib yashab, mahalla, qoʻshnichilik 

udumiga qatʼiy rioya qilgan. Oilada tugʻilgan har bir goʻdakka yaxshi niyat bilan ism 

qoʻyilgan, savodini chiqarish uchun uni ustozmuallim qoʻliga topshirilgan. Farzandlarni 

hunarli va uyjoyli qilish otaonalar faoliyatining eng muhim vazifasiga aylangan. 

Odamlarning, xususan, yoshlarning yurishturishi, ular amal qiladigan tamoyillar hamisha 

jamoa nazarida boʻladi. Muammo (qadimgi yunoncha: πρόβλημα prasoba — vazifa, 

topshiriq) [1] keng maʼnoda — oʻrganish, hal etishni talab qiluvchi murakkab nazariy 



СОВРЕМЕННОЕ ОБРАЗОВАНИЕ                                                               № 1, часть 1 

И ИССЛЕДОВАНИЯ                                                                                       Декабрь,  2024 

 
76 

yoki amaliy masala; fanda — har qanday hodisa, ob‟yektlar, jarayonlarni tushuntirishda 

qarama-qarshi pozitsiyalar shaklida harakat qiladigan va uni hal qilish uchun adekvat 

nazariyani talab qiladigan qarama-qarshi vaziyat; hayotda muammo odamlar tushuna 

oladigan tarzda shakllantiriladi. Muammoni muvaffaqiyatli hal qilishning muhim sharti 

uni toʻgʻri shakllantirishdir. Notoʻgʻri tuzilgan muammo yoki psevdo-muammo haqiqiy 

muammolarni hal qilishdan uzoqlashtiradi[2]. Tizimologiyada tizim-tashkiliy faoliyat 

algoritmi harakatning ragʻbatlantiruvchi omili sifatida tavsiflangan „Muammo“ 

bosqichidan boshlanadi. Inson uchun muammoning mohiyati shundan iboratki, u tahlil 

qilishni, baholashni, gʻoyani shakllantirishni, tajribada tekshirish va tasdiqlash bilan 

javob topish kontseptsiyasini talab qiladi. Muammo asosan aniq yechimga ega boʻlmagan 

(noaniqlik darajasi bilan) savoldir. Muammo noaniqlik mavjudligida vazifadan farq 

qiladi. Sog'lom turmush tarzini rivojlantirish hozirgi kuning dolzarb masalalaridan biri 

hisoblanadi. Jamiyatning eng kichik bo'gini bo'lmish oilada sog'lom turmush tarzini 

rivojlantirish katta ahamiyat kasb etadi. Ammo oilada sog'lom turmush tarzini 

rivojlantirishda ma'lum bir to'siqlarga duch kelmoqdamiz. Zararli odatlarning kundalik 

hayotimizning ajralmas qismi bo'lib qolganligi bunga yaqqol misol bo'la oladi. Ushbu 

holatlarni bartaraf etish uchun Prezidentimizning "Sog'lom turmush tarzini keng tatbiq 

etish va ommaviy sportni yanada rivojlantirish chora-tadbirlari to'g'risida"gi farmonida: 

"Barchamiz bundan jiddiy xulosa qilgan holda zararli odatlardan voz kechib, ommaviy 

sport bilan doimiy shug'ullanish, to'g'ri ovqatlanish tamoyillariga rioya qilish, xususan 

tarkibida tuz, qand va yog' miqdori ko'p bo'lgan hamda xamirli taom va shirinliklarni, 

non mahsulotlarini me'yoridan ortiq iste'mol qilmaslikni, bir so'z bilan aytganda, sog'lom 

turmush tarzini kundalik hayotimizga aylantirishimiz zarur ekanligini bugungi davrning 

o'zi taqozo etmoqda. 

"Oʻzbekiston Respublikasi Prezidenti Islom Karimov oʻz asarlarida, turli xalqaro 

anjumanlarda soʻzlagan nutqlarida Markaziy Osiyoda global muammolarning kelib 

chiqish sabablari va ularni bartaraf etish yoʻllarini koʻrsatib berdi, bu muammolarni hal 

qilish xalqaro xavfsizlik va barqarorlikni taʼminlashning muhim sharti ekanligiga jahon 

jamoatchiligi eʼtiborini qaratdi." 

"Global muammolar — umumbashariy hayot va taraqqiyot bilan bogʻliq hozirgi 

zamon muammolari. Ular jumlasiga jahon termoyadro urushining oldini olish, xalqaro 

terrorchilikka qarshi kurash va barcha xalqlar uchun tinchlikni taʼminlash; rivojlangan va 

rivojlanayotgan mamlakatlar oʻrtasida ijtimoiy-iqtisodiy taraqqiyot darajasidagi tafovutni 

bartaraf etish, ochlik, qashshoqlik va savodsizlikni tugatish, rivojlanayotgan 

mamlakatlarda aholining tez surʼatlar bilan koʻpayayotganligini tartibga solish, atrof 

muhit halokatli tarzda ifloslanib borayotganligining oldini olish; insoniyatni kerakli 

resurslar — oziq-ovqat, sanoat xomashyosi, energiya manbalari bilan taʼminlash, fan va 

texnika taraqqiyoti salbiy oqibatlarga olib kelishiga yoʻl qoʻymaslik kabilar kiradi. 

Global muammolar avvalo jahonda kechayotgan iqtisodiy, ijtimoiy-siyosiy, harbiy, 

ilmiy-texnologik, ijtimoiy-madaniy jarayonlarning umumbashariy ahamiyat kasb etishi 

natijasida yuzaga keldi." 

Xulosa: Xulosa qilib shuni aytish mumkinki arzimagan bir hato katta salbiy 

oqibatlarni keltirib chiqarishi hamda oqibati ayanchli ahvolga kelishini ko‟rishimiz 

mumkin. Sharq mutaffakkirlarining oilada sog‟lom turmush tarzini shakllantirishda 

sog‟lom dunyoqarash, sog‟lom tafakkur, salomatlik qadriyatlari, sog‟lom turmush 

madaniyatini bolalik chog‟idan boshlab shakllantirish, sog‟lom turmush kechirish uchun 

qalb va jism salomatligi uyg‟unligiga erishish, odamlarning sog‟lom turmush kechirishi 

o‟zaro munosabatlarga bog‟liq ekanligini uqtirganlar. Insonda ma‟naviy- axloqiy 

fazilatlarni tarkib toptirish orqali sog‟lom turmush madaniyatini rivojlantirish, turli 

zararli odatlarning inson salomatligiga ta‟siri va uning oldini olish, xalq tabobatining 

jismoniy va ma‟naviy salomatlikka ta‟siri juda katta ekanligini ta‟kidlaganlar.   

